
A nọlewho ujiku labọ, o be lẹ nke ẹto iya, o nweru 
nwanyị, l'eekee lẹ mkpụkpu Kena ọwhu dụ lẹ Gálili. 
Ne Jisọsu nọdukwawho l'ẹka ono. Jisọsu yẹle ndu l'etso 
ụzo iya jee ẹka ono, l'eekee nwanyị ono, 
nkele e kukwanuru whẹ tẹ whẹ bya.



Ọ bya ebe nteke a ngụ-geeru mmẹe, a gataru ọ gvụ, 
ne Jisọsu jekfu iya je asụ iya: “Ndu-a te enwehekwa 
mmẹe.” Ọle ne iya sụlekwaru-a ndu l'akwashị nri 
l'ụlo ono: “Iwhe bụ iwhe ọ sụ-zhiaru t'unu mee, 
t'unu melekwawho iwhe ọbu.” 



Jisọsu sụ ndu nkwashị nri ono: “Unu 
kujishia mgbaja ono lẹ mini g'ọ hakọta.” 
Whẹ kujishikota iya ọ kpaa l'ogboromọnu 
mgbaja ono. Ọ sụ whẹ: “Ngwa, unu 
gbatawa iya rọo ntaa je anụ onye ono bụ 
                       iya bụ ishi l'eriri-a.” Whẹ 
                       gbata iya je anụ iya.



Onye ishi l'eriri ono bya etsua ọnu lẹ mini 
ono ghọwaru mmẹe. Ọ tụfu iya 
ẹhu mbụ ẹka ẹgube mmẹe 
ono shihunu. Ọlewho ndu 
ono, l'akwashị nri, bụ whẹ 
kuru mini ono marụ ẹka 
o shi. 



Ọo ya bụ, ọ bya agbaku nwoke ono, byarụ ọlu nwanyị 
ono okusụ iya: “Ibe ghu l'evujeedaa ụzo pashịa mmẹe 
ọwhu dụ ree a ngụada, 
nteke mmẹe dụlewho 
madzụ l'ẹnya tẹmenu 
a pashịde ọjogvu ọjogvu 
mmẹe. Ọ waa bẹ i gbee 
kpacha mmẹe 
ọwhu dụ ree 
byeye ntaa!”



Jisọsu meru iwhe-awhụrulenya 
mbụlembu ono, o meru lẹ 
Kena Gálili, mee ya gude 
goshi ọdu-biribiri nkiya. 
Ndu l'etso ụzo iya 
kweta nkiya. 



Jisọsu bya abata ibe Pyita, ọ                 
bya awhụa lẹ ne nyee Pyita                     
bẹ zẹe l'ẹwhoku.



Ọ bya abyaa nwanyị ono ẹka l'ẹka. Ẹwhoku ono 
nwubuhu iya, ọ gbalihu kwalahaarụ Jisọsu ẹbyii.



O be l'urwẹnyashi mbọku ono gẹ ẹnyanwu rịbawaru, 
a chịtaru iya ndu lile ẹhu 
l'adụa mma mẹe ndu 
ọgvu bugee l'ẹhu. Ndu 
ẹka ono gẹ whẹ ha 
zakọo bya adojia 
ọnu-ụlo ono. 



O mee igweligwe ndu ẹhu dụ iche iche l'eme 
whẹ mehukota. Ndu ọwhu ọgvu bu l'ẹhu b'o 
chịfukwaru iya whọ, t'o kweje t'ọgvu ọbu kfua 
okfu nkele whẹ marụ onye ọ bụ. 



Ikpoto ndu ono tụko emekaa t'ẹka whẹ rwua ya l'ẹhu 
nkele ike shi iya l'ẹhu l'emeje t'ẹhu dụkota                      
whẹ mma gẹ whẹ ha. 



O nweru unwoke ọbu, iwhe lọnwuru ibẹhu                    
lanụ, ụmadzu ẹno pa patarụ iya.



A hanụka l'igweligwe kụru l'ụlo ono 
nke bụ lẹ whẹ ta adụdu ike kpata 
mkpa pakfu iya Jisọsu. Ọo 
ya bụ, whẹ kwe nyihu eli ụlo 
ono, je alafua ya ụzo lẹ 
nhamụnha mkpula 
ibẹka iya ọwhu 
Jisọsu nọ. 



Whẹ lafulewho ụzo ono, whẹ 
pata iwhe-azẹe nwoke ono, 
iwhe lọnwuru ibẹhu lanụ zẹe, 
pyoo ya l'ụzo ono, pazeta 
iya l'ime ụlo ono.



Jisọsu whụlewho lẹ gẹ ndu ono gude kwetabe 
lẹ ya l'a-dụ ike mee tẹ nwoke 
ono jee ije, ọ sụ nwoke 
ono ibẹhu lanụ nwụhuru 
anwụhu ono; “Nwa 
mu, a gụwaru ghu 
nvụ l'iwhe-dụ-ẹji i 
metagbaberu g'ọ ha.”
Ọ sụ nwoke ono iwhe 
lọnwuru ibẹhu lanụ 
“Ọo ghu bẹ mu 
l'ekfuru t'ị pata 
iwhe-azẹe ghu 
lashia ibe ghu.”



Jisọsu bahụlewho l'ụgbo, ndu l'etso ụzo iya tsoru 
iya. Ọo ya bụ, eze oke whẹrewhere 
wata ewhewhe, wheshide ike 
nke ọwhu oke akpara-mini 
tụlahaaru l'eze-ẹnyimu 
ono, nke ọwhu mini 
l'abyawaa oji ụgbo 
whẹ ono, ọle Jisọsu 
bẹzẹero eku mgbẹnya.



Ọ sụ whẹ: “Oowa! Unubẹ ndu-a ekwekwe unu kweru 
l'ẹte abaa nwishi-a. ?Ọo gụnu meru unu l'atsụ egvu?” Ọ 
gbalihu nteke ono baarụ eze oke whẹrewhere 
ono mba mẹe eze-ẹnyimu ono; mgboko 
ono tụko daa rịgbidingu. Iwhe 
ono dụ ndu ono biribiri, 
whẹ kfulahaa sụ: “?Ọo 
ẹgube madzụ gụnu bẹ
nwoke-e bụ? ?Onye 
ọwhu oke whẹrewhere 

mẹe eze-ẹnyimu 
l'anụkaaru okfu?” 

Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa 
lanụ, o nwe kpụ nke ọwhu bụkwanu  

onye wowaru onwiya ye Nwa iya ono 
l'ẹka t'onye ọbu ba ala l'iyi. O                     
chia ndzụ tututu-mịmimi bẹ                           

onye ono l'e-nwe.



Romu 3:23 O noo lẹ madzụ lile mewaru iwhe-dụ-ẹji, 
shi nno nafụ onwowhe ugvu ka l'ugvu, Chileke 

meru tẹ ya kwabẹ whẹ.

Romu 6:23 O noo nkele ụgwo oome iwhe-dụ-ẹji l'akfụje 
madzụ bụ ọnwu. Obenu l'iwhe ọma, Chileke l'a-nụ bụ 

ndzụ tututu-mịmimi ọwhu shi l'ẹka Onye-nwe-anyi 
Jisọsu Kuráyisutu.

Híburu 9:27 Iwhe dụru madzụ bụ lẹ madzụ nwụhufutaje 
ugbo lanụ kpụ. Ọ nwụhuwaa ugbo lanụ ono, iwhe ọdo 

l'e-mefua bụ lẹ Chileke l'e-kpe iya ikpe.



Éfesọsu 2:8,9 Ọo l'ọo lẹ Chileke l'emenuka eze-iwhe-ọma 
meru g'o gude ọ dzọo unu. Adzọta ono, a dzọtaru unu shi 

l'ekwekwe unu kweru. Ọ tọ dụkwa iwhe unu 
l'eyekwabaa ya. Adzọta ono ta abụkwa obunggo iwhe unu 

setaru l'anya. Ọlekwawho iwhe-ọma, Chileke meru unu 
ẹwoma. Tọ hẹ l'ọo nke ree, unu l'eme. Ọo ya bụ tọ bọ 

dụkwa onye l'e-je oku onwiya.

Romu 10:9,10 Nteke ọ -bụ l'i gude ọnu ghu kfua ya kfushia 
ya ike l'ẹka ndu ọdo nọ l'ọo Kuráyisutu bụ Onye-Nwe-Ọha 
ọbu; gude obu ghu g'ọ ha kweta lẹ Chileke meru iya, o shi 
l'ọnwu teta nọdu ndzụ, bẹ Jisọsu ọbu l'a-dzọfutakwa ghu.

O noo nkele onye gude obu iya g'ọ ha woru onwiya ye 
Kuráyisutu l'ẹka, bẹ Chileke l'a-gụ onye ono l'onye dụ 

chịriri, tẹmenu onye gude ọnu iya kfua ya l'ẹka ndu 
ọdo nọ bẹ Kuráyisutu l'a-dzọfutakwawho.



Jọnu 3:16,17 Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa lanụ, o nwe 

kpụ nke ọwhu bụkwanu onye wowaru onwiya ye Nwa iya 
ono l'ẹka t'onye ọbu ba ala l'iyi. O chia ndzụ tututu-mịmimi 
bẹ onye ono l'e-nwe. Iwhe Chileke kwoberu zhi Nwa iya t'ọ 
bya lẹ mgboko-o ta abụkwa t'ọ bya ekpelahaa ndiwhe ikpe. 

Iwhe ọ byaturu kwa t'e shi l'ẹka iya dzọo ndiwhe.

1 Jọnu 5:11-13
Ẹka-ebe ọbu bụ lẹ Chileke nụru anyi ndzụ tututu-mịmimi 

mẹe lẹ ndzụ ono bụ l'ẹhu Nwa iya b'o shi.
Onye yẹle Nwa Chileke ono tụgbaru bụru nnanụ bẹ 

nweekwaru ndzụ ono, ọle onye yẹle Nwa ono l'ẹte atụgbaa 
bụru nnanụ te enwekwa ndzụ ono. 

Sụa, iwhe-e mu l'ede bẹ bụkwa unubẹdua unu lẹ Nwa 
Chileke tụgbaru bụru nnanụ bẹ mu l'ederu iya nggẹ unu 

makwanụru l'unu nwewaa ndzụ tututu-mịmimi ono.

